
«Самұрық-Қазына» АҚ
Директорлар кеңесінің 
2020 жылғы 7 сәуірдегі № 171
шешімімен бекітілген

«Самұрық-Қазына» ұлттық әл-ауқат қоры»

акционерлік қоғамның корпоративтік хатшысы туралы

ереже
1. Жалпы ережелер
1. «Самұрық-Қазына» ұлттық әл-ауқат қоры» акционерлік қоғамының корпоративтік хатшысы туралы осы ереже (бұдан әрі - Ереже) Қазақстан Республикасының заңнамасына және «Самұрық-Қазына» ұлттық әл-ауқат қоры» акционерлік қоғамының (бұдан әрі - Қор) ішкі құжаттарына сәйкес әзірленді.
2. Корпоративтік хатшы Қордың Директорлар кеңесінің немесе Қор Басқармасының мүшесі емес Қордың қызметкері болып табылады, оны Қордың Директорлар кеңесі тағайындайды және Қордың Директорлар кеңесіне есеп береді
3. Корпоративтік хатшы Қазақстан Республикасының заңнамасы және Қордың ішкі құжаттары негізінде әрекет етеді.
2. Қордың корпоративтік хатшысын іздеу, тағайындау және 
өкілеттігін тоқтату
4. Корпоративтік хатшыны іздеу Қордың ішкі құжаттарында бекітілген ашық және жариялылық рәсімдер негізінде жүзеге асырылады.
5. Корпоративтік хатшыны Қордың Директорлар кеңесі төрағасының немесе Директорлар кеңесі мүшелерінің ұсынуы бойынша отырысқа қатысып отырған Қордың Директорлар кеңесі мүшелерінің жай көпшілік дауысымен Қордың Директорлар кеңесі тағайындайды. 
6. Қордың Директорлар кеңесінің айрықша құзыретіне корпоративтік хатшыны тағайындау және оның өкілеттігін мерзімінен бұрын тоқтату, корпоративтік хатшының өкілеттік мерзімін, корпоративтік хатшыға қойылатын талаптарды, оның функцияларын, қызмет тәртібін, корпоративтік хатшының лауазымдық жалақысының мөлшерін және корпоративтік хатшыға сыйақы беру шарттарын айқындау жатады.  
7. Корпоративтік хатшыны тағайындау туралы мәселені шешу кезінде Қордың Директорлар кеңесінің отырысына корпоративтік хатшы лауазымына кандидаттың қатысуы міндетті болып табылады.
8. Корпоративтік хатшының өзіне жүктелген міндеттерді орындау үшін қажетті кәсіби біліктілігі мен жеке қасиеттері, атап айтқанда:
1) жоғары кәсіби білімі (заңгерлік және/немесе экономикалық), магистр дәрежесі, MBA немесе басқару (менеджмент) саласында қосымша білімі болуы құпталады;
2) кемінде 5 (бес) жыл жұмыс тәжірибесі, оның ішінде корпоративтік құқықпен, корпоративтік қаржымен немесе корпоративтік басқарумен байланысты жұмыс тәжірибесінің болуы;      
3) басшы лауазымында кемінде 5 (бес) жыл жұмыс тәжірибесі; 
4) Қордың қызметін регламенттейтін, сондай-ақ функционалдық міндеттерді орындауға байланысты заңнамалық және өзге де құқықтық актілерді білуі;
5) Қазақстан Республикасының мемлекеттік органдарымен (Премьер-Министр Кеңсесі, Президент Әкімшілігі, Ұлттық Банк, Қаржы, Ұлттық экономика, Әділет министрліктері) тиімді өзара іс-қимыл жасау дағдысы;
6) сараптама қорытындысын қалыптастыра алуы және жетекшілік ететін бағыттағы тиімділікті арттыру бойынша нақты ұсыныстар әзірлей білуі;
7) келіссөздер жүргізу дағдысы (сендіре білу, өзара пайданы іздеуге бағдарлай білу) және коммуникациялық дағдылар (жоғары буын басшыларымен қарым-қатынас жасау);

8) қызмет бағыттары бойынша тәуекелдерді сәйкестендіре және басқара білуі;
9) заманауи ақпараттық технологияларды пайдалана отырып, құжаттаманы жүйелеу, есепке алу және жүргізу дағдылары; 
10)  командада жұмыс істеу, көшбасшылық – ынтымақтастыққа ашықтық, көпшілік алдында сөз сөйлеу дағдылары, әртүрлі көзқарастар арасында консенсус тауып, конструктивті диалогты белсенді жүргізе білуі;
11) сапалы құқықтық сараптама жүргізу дағдысы;

12) ұйымдастырушылық және талдау дағдылары;
13) қазақ, орыс тілдерін білуі; ағылшын тілін еркін меңгеруі;
14) коммуникабельділік, эмоционалдық қайырымдылық, жауапкершілік, корпоративтік қарым-қатынастарға қатысушылар арасындағы жанжалдарды шеше білу, күйзеліске төзімділік, келіссөздер жүргізу дағдылары, әр іске мұқият болуы, уақыттың тым қысқа кезінде жұмыс істеу қабілеті;
15) мінсіз іскерлік беделі болуы тиіс. 
9. Корпоративтік хатшы лауазымына кандидатураны қарау үшін кандидат Қордың Директорлар кеңесіне мынадай ақпаратты ұсынады:
1) кандидаттың тегі, аты және әкесінің аты;
2) туған күні;
3) білімі (негізгі және қосымша), оның ішінде білім беру мекемесінің атауы, бітірген жылы, мамандығы (алған біліктілігі), алған дәрежесі (егер қолданыста болса);
4) кемінде соңғы 10 (он) жыл ішіндегі жұмыс орындары туралы мәліметтер; 
5) Қорға үлестес болуы (болмауы) туралы мәліметтер;
6) басқа ұйымдардың акцияларын (қатысу үлестерін) иелену туралы мәліметтер;
7) корпоративтік хатшы лауазымына тағайындау туралы шешім қабылдауға әсер ете алатын өзге де ақпарат.
10.  Корпоративтік хатшы болып тағайындалған тұлғамен еңбек шартын Қордың Директорлар кеңесінің шешімі негізінде Қазақстан Республикасының еңбек заңнамасына сәйкес Қордың Басқарма төрағасы жасайды.
11. Қордың Директорлар кеңесі Қазақстан Республикасының еңбек заңнамасында белгіленген тәртіппен кез келген уақытта корпоративтік хатшының өкілеттігін мерзімінен бұрын тоқтату және онымен еңбек шартын бұзу туралы шешім қабылдай алады және жаңа корпоративтік хатшыны тағайындай алады.   
12. Корпоративтік хатшының өз қызметін Қордағы басқа функцияларды орындаумен қоса атқаруға, сондай-ақ басқа ұйымдарда жұмыс істеуге құқығы жоқ.
3. Қор Корпоративтік хатшысының міндеттері
13. Корпоративтік хатшының қызметі аясындағы міндеттері:
1) Қор органдары мен лауазымды тұлғаларының корпоративтік басқару саласындағы Қазақстан Республикасының заңнамасын және корпоративтік басқаруды, корпоративтік басқару саласындағы саясат пен практиканы жетілдіруді регламенттейтін Қордың ішкі құжаттарын сақтауына мониторинг жүргізу;
2) Қазақстан Республикасы заңнамасының және Қордың ішкі құжаттарының талаптарына сәйкес Жалғыз акционердің шешімдерін дайындау жөніндегі іс-шараларды жүзеге асыруды қамтамасыз ету;

3) Қордың Директорлар кеңесінің және оның комитеттерінің тиімді қызметін қамтамасыз ету;
4) Қор туралы ақпаратты сақтауды, жариялауды және ұсынуды қамтамасыз ету;
5) Қор органдары арасындағы нақты және тиімді өзара іс-қимылды қамтамасыз ету.
4. Қор Корпоративтік хатшысының функциялары  
14. Қордың органдары мен лауазымды тұлғаларының корпоративтік басқару саласындағы Қазақстан Республикасының заңнамасын және корпоративтік басқаруды, корпоративтік басқару саласындағы саясат пен практиканы жетілдіруді регламенттейтін Қордың ішкі құжаттарын сақтауын мониторингілеу жөніндегі міндеттерді орындау үшін Корпоративтік хатшыға мына функциялар жүктеледі: 
1) Қордың Корпоративтік басқару кодексінің іске асырылуына мониторинг жүргізуді қоса алғанда, Қордың органдары мен лауазымды тұлғаларының корпоративтік басқару саласындағы Қазақстан Республикасының заңнамасын және корпоративтік басқару регламенттелетін Қордың ішкі құжаттарын орындауына, сақтауына мониторинг жүргізу, сондай-ақ Қордың жылдық есебіне енгізілетін, Қордың Корпоративтік басқару кодексінің қағидаттары мен ережелерінің сақталуы/сақталмауы (себептерін көрсете отырып) туралы есепті дайындау және оны Қордың Директорлар кеңесіне ұсыну;     
2) корпоративтік басқару саласындағы мемлекеттік органдардың талаптарына, Қазақстан Республикасы заңнамасының ережелеріне және ішкі құжаттарға байланысты мәселелер бойынша Қордың лауазымды тұлғаларына консультациялар ұсыну және ұйымдастыру;    
3)  Қордың Директорлар кеңесіне Қордағы корпоративтік басқару саласында жүргізіліп жатқан іс-шаралар туралы хабарлау;

4) Қордың корпоративтік басқару саясаты мен практикасын әзірлеуге, олардың  сақталуына және мерзімді қайта қаралуына қатысу;

5) Қазақстан Республикасындағы, шетелдегі корпоративтік басқару саласындағы қазіргі практикаға, үрдістерге, даму перспективаларына мониторинг және талдау жүргізу, сондай-ақ  Қордың лауазымды тұлғаларына, тиісті органдары мен құрылымдық бөлімшелерінің басшыларына аналитикалық анықтамалар, ақпарат пен ұсынымдар жолдау;

6) Қордағы корпоративтік басқару практикасын жетілдіруге бағытталған шешімдер ұсына отырып, Қордың Директорлар кеңесі үшін Қордағы корпоративтік басқару жағдайы, Қордың корпоративтік басқару саласындағы Қазақстан Республикасы заңнамасының талаптарын орындауы туралы жылдық есепті және Қордың ішкі құжаттарын дайындауға қатысу.      
15. Қазақстан Республикасының заңнамасы мен Қордың ішкі құжат талаптарына сәйкес Жалғыз акционердің шешімдерін дайындау шараларының жүзеге асырылуын қамтамасыз ету міндетін орындау үшін Корпоративтік хатшыға  мынадай функциялар жүктеледі: 
1) Қазақстан Республикасының заңнамасына сәйкес Жалғыз акционер қарауына ұсынылатын материалдарды дайындауды және жинауды ұйымдастыру, сондай-ақ ол материалдарға қолжетімділікті қамтамасыз ету;

2) қажет болған жағдайда Қордың Жалғыз акционері шешімдерінің жобаларын дайындауға көмектесу.

16. Қордың Директорлар кеңесі мен оның комитеттері қызметінің тиімділігін қамтамасыз ету міндетін орындауүшін корпоративтік хатшыға мынадай функциялар жүктеледі:
1) Қазақстан Республикасының заңнамасында белгіленген Қордың Директорлар кеңесі корпоративтік хатшысының функцияларын жүзеге асыру;

2) Қордың Директорлар кеңесі бекіткен жаңадан сайланған мүшелеріне арналған лауазымға енгізу бағдарламасын және әрбір мүшесіне арналған біліктілікті дамыту бағдарламасын іске асыруды қамтамасыз ету;
3) лауазымды бастау рәсімін реттейтін Қордың ішкі құжаттарына сәйкес, Қордың Директорлар кеңесінің алғаш рет сайланған мүшелерін Қордың қызметімен (лауазымға енгізу) таныстыру, оның ішінде Қорда қолданылатын Қордың Директорлар кеңесінің және өзге де органдарының қызметі қағидаларын түсіндіру, Қордың лауазымды тұлғалары мен ұйымдық құрылымы, оның ішкі құжаттары, Жалғыз акционердің және Қордың Директорлар кеңесінің шешімдері  туралы ақпаратты, сондай-ақ Қордың Директорлар кеңесі мүшелерінің өз міндеттерін тиісінше орындауы үшін маңызды өзге де ақпаратты ұсыну;

4) Қордың Директорлар кеңесінің алғаш рет сайланған мүшелерін Қордың лауазымды тұлғаларымен таныстыру кездесулерін ұйымдастыру;

5) Қордың Директорлар кеңесінің төрағасымен бірлесіп, Қордың Директорлар кеңесінің тиісті жылға арналған жұмыс жоспарының жобасын әзірлеу;

6) отырыстарды өткізу нысаны бойынша ұсыныс жасай отырып, Қордың Директорлар кеңесі отырыстарының күн тәртібі жобаларын  дайындау және оларды Қордың Директорлар кеңесінің төрағасына ұсыну;

7) Қордың Директорлар кеңесі отырыстарының күн тәртібіндегі мәселелер бойынша материалдардың тиісінше дайындалуын қамтамасыз ету, оның ішінде материалдарды дайындау рәсімін сақтау, Қордың лауазымды тұлғаларымен, Ішкі аудит қызметімен және құрылымдық бөлімшелерінің басшыларымен, сондай-ақ қызметкерлерімен алдын ала талқылаулар (алдын-ала талқылауларды ұйымдастыру) жүргізу;

8) Қордың Директорлар кеңесінің мүшелеріне барлық қажетті материалдарды қоса ұсына отырып, Директорлар кеңесінің отырысы өткізілетіні туралы хабарламаны уақытылы жолдау, сондай-ақ  отырысқа шақырылған адамдарды хабардар ету;  
9) Қазақстан Республикасы заңнамасының, Қордың Жарғысы мен басқа да ішкі құжаттарының талаптарына сәйкес Қордың Директорлар кеңесі отырыстарының хаттамасын жүргізу, сондай-ақ Қордың Директорлар кеңесі мүшелерінің оның шешімдеріне (хаттамаларына) уақытылы қол қоюын қамтамасыз ету;

10) Қордың Директорлар кеңесі мүшелерінің сырттай дауыс беруі үшін бюллетеньдер дайындау, бюллетеньдерді жіберу және жинау, сондай-ақ Қордың Директорлар кеңесі отырысының күн тәртібіндегі мәселелер бойынша дауыс беруді қорытындылау;

11) рәсімдеу күнінен бастап жиырма күн ішінде олардың негізінде бұл шешім қабылданған  бюллетеньдерді қоса ұсына отырып, Қордың Директорлар кеңесінің мүшелеріне Қордың Директорлар кеңесінің сырттай қабылданған шешімдерін жолдау; сондай-ақ Қордың Директорлар кеңесі мүшелерінің талабы бойынша оларға Қордың Директорлар кеңесі отырыстарының хаттамаларын және сырттай дауыс беру арқылы қабылданған шешімдерді танысу үшін ұсыну және (немесе) оларға өзінің қол қоюымен және Қордың мөрінің баспа-таңбасымен  куәландырылған хаттама мен шешімнен үзінді көшірме беру; 
12)  отырыстарды өткізу рәсімінің тиісінше сақталуын және Қордың Директорлар кеңесі шешімдерінің Қазақстан Республикасы заңнамасы мен Қордың ішкі құжаттарының талаптарына сәйкес қабылдануын қамтамасыз ету;
13) Қордың Директорлар кеңесінің шешімдерін Қордың тиісті органдары мен лауазымды тұлғаларына жолдау, олардың орындалуын бақылау және Қордың Директорлар кеңесі белгілеген тәртіппен орындалу нәтижелері (барысы) туралы Қордың Директорлар кеңесіне хабарлау;

14) Қордың Директорлар кеңесінің мүшелеріне Қордың ішкі құжаттарына сәйкес ақпаратты, сондай-ақ сұратылған құжаттар мен ақпаратты ұсыну (ұсынуды қамтамасыз ету), сонымен қатар, Қордың Директорлар кеңесінің  мүшелері үшін олардың құзыретіне қатысты барлық мәселелер бойынша кеңесші қызметін атқару;  
15) Директорлар кеңесінің төрағасын Корпоративтік хатшының өз міндеттерін орындауына кедергі келтіретін барлық фактілер туралы хабардар ету;

16) заңнамада және Қордың ішкі құжаттарында белгіленген тәртіппен тиісті мемлекеттік органдарға ұсыну үшін қажетті, Қордың Директорлар кеңесінің мүшелеріне қатысты ақпаратты (аффилииренген тұлғалар туралы ақпарат) жинау және есепке алу;
17) Қордың Директорлар кеңесі комитеттерінің қызметін ұйымдық қамтамасыз ету, оның ішінде материалдарды дайындауды және отырыстардың өткізілуін ұйымдастыруды қамтамасыз ету, комитеттердің мүшелері мен шақырылған адамдарды отырыстардың шақырылатыны туралы хабардар ету, комитеттердің мүшелеріне отырыстардың күн тәртібіндегі мәселелер бойынша материалдар жіберу, хаттамаларды жүргізу, комитеттердің ұсынымдары мен қорытындыларын сақтау және оларды Қордың директорлар кеңесінің төрағасы мен мүшелеріне ұсыну;
18) Қордың Директорлар Кеңесінің, оның комитеттерінің атына келіп түскен хат-хабарларды есепке алу және сақтау, келіп түскен сауалдарға жауап дайындауды қамтамасыз ету;

19) Қордың Директорлар кеңесі отырыстарының хаттамаларынан (шешімдерінен) үзінді көшірмені өзінің қолымен және Қордың мөртаңбасымен куәландыру;

20) Қордың Директорлар кеңесі мен оның комитеттерінің қызметін бағалауды жүзеге асыру кезінде жәрдемдесу;

21) Директорлар кеңесінің мүшелерін оқытуды және қажет болған жағдайда, сарапшыларды тартуды ұйымдастыру.
17. Қор туралы ақпаратты сақтауды, жариялауды және беруді қамтамасыз ету міндеттерін орындау үшін жөнінде корпоративтік хатшыға төмендегі: 

1) Қазақстан Республикасының заңнамасында, Қордың Жарғысында және өзге де ішкі құжаттарында белгіленген Қор туралы ақпаратты сақтау және ашу (беру) тәртібіне қойылатын талаптардың сақталуын қамтамасыз ету;

2) Қазақстан Республикасының заңнамасында, Қордың Жарғысында және өзге де ішкі құжаттарында белгіленген тәртіппен Қордың Директорлар кеңесі мен Жалғыз акционердің алдында ақпаратты Қордың уақытылы жариялануын бақылау;

3) Қазақстан Республикасының заңнамасына және Қордың ішкі құжаттарына сәйкес міндетті сақтауға жататын Қордың құжаттарын есепке алу мен сақтауды, оларға қол жеткізуді, олардың көшірмелерін ұсынуды қамтамасыз ету, оның ішінде Қордың Директорлар кеңесі отырыстарының күн тәртібіндегі мәселелер, Қордың Жалғыз акционерінің қарауына шығарылатын мәселелер, Қордың Жалғыз акционерінің шешімдері, Қордың Директорлар кеңесінің отырыстарының хаттамалары мен шешімдері бойынша материалдарға қол жеткізуді қамтамасыз етуге бақылауды жүзеге асыру. Көрсетілген құжаттардың көшірмелері міндетті түрде корпоративтік хатшының қолымен және Қор мөр таңбасымен куәландырылады;

4) Жалғыз акционерге Қазақстан Республикасының заңнамасына, Қордың Жарғысына, өзге де ішкі құжаттарына, Жалғыз акционердің шешімдеріне сәйкес оның мүдделерін қозғайтын ақпаратты уақытылы ұсынуды қамтамасыз ету;

5) Қордың Директорлар кеңесі мүшелерінің құзыреттілік мәселелері бойынша шешімдер қабылдауға мүдделілігі туралы ақпаратты есепке алуды және сақтауды қамтамасыз ету;

6) корпоративтік хатшының міндеттерін орындауға байланысты бар құжаттарды Қордың мұрағатына уақытылы беруді қамтамасыз ету. Бұл ретте, корпоративтік хатшы осындай барлық құжаттар Қордың мұрағатына берілгенге дейін оның сақталуына жауапты;

7) мынадай құжаттарды сақтау:

- Жалғыз акционердің шешімдері, Қордың Директорлар кеңесі отырыстарының хаттамалары, дауыс беру бюллетеньдері;

- Қордың Директорлар кеңесі отырыстарының күн тәртібі мәселелері бойынша Жалғыз акционердің шешімдеріне материалдар;

- Қордың Директорлар кеңесі мүшелерінің сауалнамалық деректері;

- Қордың корпоративтік хатшысының құзырет мәселелеріне қатысты өзге де құжаттама;

8) Қордың жауапты құрылымдық бөлімшесіне Қордың веб-сайтының контентін сапалы және уақытылы толтыруға жәрдемдесу;

9) Қордың жылдық есебін дайындауға қатысу функциялары жүктеледі. 
18. Қор органдары арасындағы өзара нақты әрі тиімді іс-қимылды қамтамасыз ету міндеттерін орындау үшін Корпоративтік хатшыға мынадай:

1) Қордың ішкі құжаттарына сәйкес Жалғыз акционердің атына жіберілген Қордың жарияланған акцияларын орналастыру туралы ақпаратты (ұсыныстарды), сондай-ақ Жалғыз акционерден келіп түскен Қордың орналастырылған және орналастырылатын акцияларын сатып алу туралы ақпаратты (ұсыныстарды) есепке алуды жүзеге асыру;

2) Жалғыз акционерден келіп түскен хаттардың (өтініштердің, талаптардың) тиісінше есепке алынуын қамтамасыз ету, Қордың тиісті органдарының олардың уақытылы қаралуына және жауаптардың дайындалуына бақылауды жүзеге асыру;

3) Қор органдары арасында ақпарат алмасу арналарын құруға және тиімді пайдалануға жәрдемдесу;

4) Қордың тиісті органдарын ықтимал және нақты корпоративтік жанжалдар, мүдделер қақтығыстары туралы хабардар ету, оларды шешуге қатысу функциялары жүктеледі.

19. Корпоративтік хатшы мынадай:

1) Қордың еншілес (тәуелді) ұйымдарының корпоративтік хатшыларының жұмысына әдіснамалық қолдау көрсету;

2) аффилиирленген тұлғалар туралы ақпаратты жинау, есепке алу, өзектендіру және уәкілетті мемлекеттік органға белгілеген тәртіппен ұсыну;

3) корпоративтік хатшының Қазақстан Республикасының заңнамасында және Қордың ішкі құжаттарында белгіленген өзге де функциялары, сондай-ақ Қордың Директорлар кеңесінің және/немесе Қордың Директорлар кеңесі төрағасының өзге де тапсырмаларын орындау функцияларын да жүзеге асырады.

20. Осы Ереженің осы бөлімінде көзделген функцияларды орындауды Корпоративтік хатшы дербес де, Корпоративтік хатшы қызметінің қызметкерлеріне тиісті тапсырмалар беру арқылы да жүзеге асырады.

5. Қордың корпоративтік хатшысының жауапкершілігі

21. Корпоративтік хатшы Қордың және Жалғыз акционердің мүддесінде әрекет етуге, өз міндеттерін адал әрі кәсіби орындауға тиіс.

22. Корпоративтік хатшы Қазақстан Республикасының заңнамасында, Қордың ішкі құжаттарында, еңбек шартында белгіленген тәртіппен:

1) Қазақстан Республикасы заңнамасының және Қордың ішкі құжаттарының талаптарын сақтауға;

2) өзіне жүктелген міндеттерді, функцияларды, құқықтар мен міндеттерді тиісінше орындауға;

3) Қорға оның әрекеттерімен (әрекетсіздігімен) келтірілген шығындарға;

4) өз міндеттерін орындауға байланысты белгілі болған қызметтік құжаттама мен құпия ақпаратты тиісті түрде сақтауға;

5) Директорлар кеңесінің төрағасын құрылымдық бөлімшенің ішінде ықтимал немесе анықталған тәуекелдер туралы уақтылы хабардар етуге;

6) еңбек және атқарушылық тәртіпті сақтауға жауапты болады.

23. Корпоративтік хатшының Қазақстан Республикасының заңнамасында, Қордың ішкі құжаттарында, еңбек шартында белгіленген тәртіппен:

1) құрылымдық бөлімшелермен өзара іс-қимылды жүзеге асыруға, Қордың құрылымдық бөлімшелерінен өзінің лауазымдық міндеттерін орындау үшін қажетті ақпаратты, оның ішінде құпия ақпаратты сұратуға;

2) өзінің функционалдық міндеттерін орындау мақсатында, Қордың лауазымды адамдарына және құрылымдық бөлімшелердің басшыларына өтініш жасауға;

3) қажет болған жағдайда, келіп түскен құжаттардың жобаларына ұсыныстар мен ескертпелер енгізуге, дербес шешім қабылдауға құқығы бар.

24. Корпоративтік хатшы хабардар еткеннен кейін Қордың Директорлар кеңесі және/немесе Қор Басқармасы мүшелерінің корпоративтік жанжалдарды жою не ықтимал корпоративтік жанжалдарды болдырмау шараларын қабылдаудан бас тартуы корпоративтік хатшының корпоративтік жанжалдарды шешуді ұйымдастыруға жауапкершілігінен босатады.
6. Қорытынды ережелер

25. Қазақстан Республикасының заңнамасына, Қордың Жарғысына, Корпоративтік басқару кодексіне өзгерістер және (немесе) толықтырулар енгізілген жағдайда, осы Ереже мұндай өзгерістер мен толықтыруларға қайшы келмейтін жағынан қолданылады.

